
«________»
__________ի 2020 թվականի N ______Ա
ԳՈՒՅՔ ՆՎԻՐԱԲԵՐԵԼՈՒ, ԳՈՒՅՔ ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՍԵՊՏԵՄԲԵՐԻ 20-Ի № 1193-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ 
        Ղեկավարվելով Հայաստանի Հանրապետության քաղաքացիական օրենսգրքի 605-րդ հոդվածով, «Նորմատիվ իրավական ակտերի մասին» Հայաստանի Հանրապետության օրենքի 37-րդ հոդվածի 1-ին մասով, «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ մասին և «Պետական գույքի կառավարման մասին» Հայաստանի Հանրապետության օրենքի 7-րդ հոդվածի 1-ին մասի 12-րդ և 21-րդ կետերով՝ Հայաստանի Հանրապետության կառավարությունը որոշում է.
      1.  Առաջարկել Երևանի քաղաքապետին՝

       1) Երևանի քաղաքային համայնքի վարչական տարածքում գտնվող՝ համայնքային սեփականություն հանդիսացող` Աբովյան պուրակին հարակից տարածքում (Աբովյան փողոց 51/1) 360.0 քառ. մետր մակերեսով և 14040000.0 դրամ արժեք ունեցող հողամասը (այսուհետ՝ Գույք) նվիրաբերել Հայաստանի Հանրապետությանը՝  «Հրանտ Մաթևոսյան» մշակութային կենտրոն կառուցելու նպատակով.
    2) Սույն որոշման 1-ին կետում նշված 360.0 քառ. մետր մակերեսով և 14040000.0 դրամ արժեք ունեցող գույքը ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին.
     3) Երևան քաղաքի ավագանու որոշումն ուժի մեջ մտնելուց հետո մեկամսյա ժամկետում Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի (այսուհետ՝ կոմիտե) հետ կնքել գույքի նվիրաբերության պայմանագիր՝ դրանում սահմանելով, որ սույն կետից բխող պայմանագրի նոտարական վավերացման և գույքային իրավունքների պետական գրանցման  հետ կապված ծախսերն իրականացվելու են կոմիտեին 2020 թվականի Հայաստանի Հանրապետության պետական բյուջեով հատկացված միջոցների հաշվին:
        2. Կոմիտեի նախագահին՝
         1) սույն որոշման 1-ին կետի 2-րդ ենթակետով նախատեսված աշխատանքների ավարտից հետո 30 օրյա ժամկետում ապահովել գույքի նկատմամբ Հայաստանի Հանրապետության սեփականության իրավունքի պետական գրանցումը և հաշվառումը:
       3. Ուժը կորցրած ճանաչել Հայաստանի Հանրապետության կառավարության 2012 թվականի սեփտեմբերի 20-ի «Հրանտ Մաթևոսյան» մշակութային բարեգործական հիմնադրամին  անհատույց սեփականության իրավունքով հողամաս տրամադրելու մասին» N 1193-Ա որոշումը:


Հայաստանի Հանրապետության

                           վարչապետ՝                                                 ՆԻԿՈԼ ՓԱՇԻՆՅԱՆ
ՀԻՄՆԱՎՈՐՈՒՄ
«ԳՈՒՅՔ ՆՎԻՐԱԲԵՐԵԼՈՒ, ԳՈՒՅՔ ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՍԵՊՏԵՄԲԵՐԻ 20-Ի № 1193-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Իրավական ակտի անհրաժեշտությունը
     2015 թ. պետությունը ստանձնել  և սկսել է իրականացնել «Հրանտ Մաթևոսյան մշակութային Կենտրոն-թանգարան» շինարարությունը: Երևանի    «Հրանտ Մաթևոսյան» մշակութային   կենտրոնի (Աբովյան  փողոցի 51/1  հասցեի)   կառուցման աշխատանքներն  իրականացվել    են ՀՀ քաղաքաշինության կոմիտեի պատվիրատվությամբ և աշխատանքները ֆինանսավորվել են ՀՀ 2015-2017 թվականների պետական բյուջեների միջոցների հաշվին, որոնց հատկացումները ձևավորվել են ստանձնած պայմանագրային պարտավորություների շրջանակներում: Մշակութային կենտրոնի (երկու վերգետնյա և մեկ ստորգետնյա հարկաբաժիններով)   կառուցման աշխատանքներն ավարտվել են սահմանված կարգով և ժամկետում՝  որն ամրագրվել է շահագործման   ընդունող   հանձնաժողովի 2018 թվականի հուլիսի 17-ի ակտով՝ 474,586.612 հազար դրամ   շինարարության ընդհանուր արժեքով: 355 քմ տարածքում մշակութային կենտրոն-թանգարանի կլոր շենքը կառուցվել է գլխատան (Հայաստանի լեռնային շրջանների բնակարանի հիմնական տիպ՝ գմբեթաձև ծածկով տուն) սկզբունքով:Սկզբնական նախագծով կենտրոնը պետք է ունենար 3 հարկ, ինչպես նաև նկուղային հարկ: 
Կենտրոնի նկուղային հարկում նախատեսված է ունենալ դահլիճ՝ տարբեր միջոցառումների համար, այդ թվում՝ ներկայացումների, ֆիլմերի ցուցադրությունների և այլն: Առաջին հարկում լինելու է հիմնական ցուցադրության սրահը: Երկրորդ հարկի կեսը նույնպես լինելու է  որպես ցուցասրահ:
     ՀՀ կառավարությունը նախատեսում է կառուցել նաև երրորդ հարկը, որից հետո այն որպես մեկ միասնական կառույց տրամադրվելու է «Հրանտ Մաթևոսյան» մշակութային բարեգործական հիմնադրամին:
2. Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ կրթության, գիտության, մշակույթի և սպորտի նախարարության և Երևանի քաղաքապետարանի կողմից:

3. Ակնկալվող արդյունքը
  «Հրանտ Մաթևոսյան» մշակութային կենտրոն:
ՏԵՂԵԿԱՆՔ

«ԳՈՒՅՔ ՆՎԻՐԱԲԵՐԵԼՈՒ, ԳՈՒՅՔ ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՍԵՊՏԵՄԲԵՐԻ 20-Ի № 1193-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ 
ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 
«Գույք նվիրաբերելու, գույք ամրացնելու և Հայաստանի Հանրապետության կառավարության 2012 թվականի սեպտեմբերի 20-ի № 1193-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունմամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում:
«ԳՈՒՅՔ ՆՎԻՐԱԲԵՐԵԼՈՒ, ԳՈՒՅՔ ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՍԵՊՏԵՄԲԵՐԻ 20-Ի № 1193-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Գույք նվիրաբերելու, գույք ամրացնելու և Հայաստանի Հանրապետության կառավարության 2012 թվականի սեպտեմբերի 20-ի № 1193-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության այլ իրավական ակտեր ընդունել անհրաժեշտ չէ:

ՏԵՂԵԿԱՆՔ
Նախագծի վերաբերյալ շահագրգիռ  գերատեսչությունների   առաջարկությունների, դիտողությունների 
մասին
	Առաջարկության հեղինակը

/ստացման ամսաթիվը/


	Առաջարկության և դիտողության պարզաբանումը
	ՀՀ կրթության, գիտության մշակույթի և սպորտի նախարարության պարզաբանումները և հիմնավորումները

	ՀՀ ֆինանսների նախարարություն

2020-07-02

01/8-2/9831-2020


	ՀՀ կառավարության որոշման նախագծի վերաբերյալ դիտողություններ և առաջարկություններ չունի:


	Ընդունվել է ի գիտություն:

	Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտե
2020-07-02


01/22.32/4594-20


	նախագծի (այսուհետ՝ Նախագիծ) վերաբերյալ առաջարկում եմ հետևյալը.

1.հաշվի առնելով, որ Նախագծով նախատեսվում է գույք նվիրաբերել Հայաստանի Հանրապետությանը, հետևաբար «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ մասին համապատասխան անհրաժեշտ է Նախագծի 1-ին կետից հետո լրացնել նոր դրույթ՝ այդ գույքը Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացնելու վերաբերյալ, և նշվածն էլ հիմք ընդունելով, Նախագծի նախաբանում հղում կատարել «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ մասին, իսկ Նախագծի վերնագիրը վերախմբագրել և շարադրել հետևյալ կերպ. «Գույք նվիրաբերելու, գույք ամրացնելու և Հայաստանի Հանրապետության կառավարության 2012 թվականի սեպտեմբերի 20-ի № 1193-Ա որոշումն ուժը կորցրած ճանաչելու մասին»։


2.Նախագծի 1-ին կետի «հողամասը» բառից հետո լրացնել «(այսուհետ՝ Գույք)» բառերը և այդ հիմքով Նախագծի 1-ին կետի 2-րդ ենթակետի «հողատարածքի» և 2-րդ կետի 1-ին ենթակետի «հողամասի» բառերը փոխարինել «Գույքի» բառերով։

3.Նախագծի 1-ին կետի 2-րդ ենթակետի «գույքային իրավունքների պետական գրանցման և պայմանագրի կնքման» բառերը փոխարինել «պայմանագրի նոտարական վավերացման և գույքային իրավունքների պետական գրանցման» բառերով՝ նկատի ունենալով տվյալ հանձնարարականից բխող քայլերի հաջորդականությունը։



Միաժամանակ խնդրում եմ Նախագծին կից ներկայացված հիմնավորման մեջ հստակեցնել ակնկալվող արդյունքը, քանի որ վերջինս անորոշություն է պարունակում։


	Ընդունվել և խմբագրվել է:

	
	
	


